
 
პროექტი 

 
საქართველოს კანონი 

„პროფესიული განათლების შესახებ“ საქართველოს კანონში ცვლილების შეტანის თაობაზე 
 
მუხლი 1. „პროფესიული განათლების შესახებ“ საქართველოს კანონში (საქართველოს 
საკანონმდებლო მაცნე, №15, 23.04.2007, მუხ. 117) შეტანილ იქნეს შემდეგი ცვლილება: 
 
1. მე-2 მუხლი ჩამოყალიბდეს შემდეგი რედაქციით: 
„მუხლი 2. კანონის რეგულირების სფერო   
ეს კანონი ადგენს საქართველოში პროფესიული საგანმანათლებლო საქმიანობის 
განხორციელების პირობებს, განსაზღვრავს პროფესიული განათლების საფეხურებსა და 
დაფინანსების პრინციპებს.“. 
 
2. მე-4 მუხლის: 
ა) „ბ“ ქვეპუნქტი ამოღებულ იქნეს; 
 
ბ) „ბ1“ და „ბ2“ ქვეპუნქტები ჩამოყალიბდეს შემდეგი რედაქციით: 
„ბ1) ასოცირებული ხარისხი - კვალიფიკაცია, რომელიც პირს ენიჭება მოკლე ციკლის 
საგანმანათლებლო პროგრამით გათვალისწინებული სწავლის შედეგების მიღწევისა და 
კრედიტების შესაბამისი რაოდენობის დაგროვების შედეგად;“; 
ბ2) პროფესიული ტესტირება – პროცედურა, რომელიც ადგენს პირის მზადყოფნას 
სახელმწიფოს მიერ დაფუძნებულ პროფესიულ საგანმანათლებლო დაწესებულებაში 
პროფესიული საგანმანათლებლო პროგრამის, აგრეთვე მოკლე ციკლის საგანმანათლებლო 
პროგრამის ათვისებისათვის;“; 
 
გ) „ვ“ ქვეპუნქტი ამოღებულ იქნეს; 
 
დ) „ი“ ქვეპუნქტი ამოღებულ იქნეს; 
 
ე) „მ1“ ქვეპუნქტი ჩამოყალიბდეს შემდეგი რედაქციით: 
„მ1) მოკლე ციკლის საგანმანათლებლო პროგრამა - ეროვნული კვალიფიკაციების ჩარჩოს 
მეხუთე დონისათვის განსაზღვრული განზოგადებული სწავლის შედეგების შესაბამისი 
საგანმანათლებლო პროგრამა, რომლის შექმნის საფუძველია პროფესიული 
საგანმანათლებლო პროგრამის ჩარჩო დოკუმენტი და რომელიც უკავშირდება 
ბაკალავრიატის საგანმანათლებლო პროგრამას ან ეროვნული კვალიფიკაციების ჩარჩოს 
მეშვიდე დონისათვის განსაზღვრული განზოგადებული სწავლის შედეგების შესაბამის იმ 
საგანმანათლებლო პროგრამას, რომელიც ასევე გადის ეროვნული კვალიფიკაციების ჩარჩოს 
მეექვსე დონისათვის განსაზღვრულ განზოგადებულ სწავლის შედეგებზე;“; 
 
ვ) „ტ“ ქვეპუნქტი ჩამოყალიბდეს შემდეგი რედაქციით: 
„ტ) პროფესიული სტანდარტი – დოკუმენტი, რომლითაც განისაზღვრება შესაბამისი 
კვალიფიკაცია, პროფესიული ცოდნა და უნარები, აგრეთვე დგინდება პროფესიის 
სპეციფიკიდან გამომდინარე დამატებითი მოთხოვნები;“; 
 
ზ) „ტ1“ ქვეპუნქტი ჩამოყალიბდეს შემდეგი რედაქციით: 



„ტ1) პროფესიული საგანმანათლებლო პროგრამის ჩარჩო დოკუმენტი – დოკუმენტი, 
რომლითაც განისაზღვრება შესაბამისი კვალიფიკაციის მისანიჭებლად საჭირო კრედიტების 
მოცულობა, მისაღწევი სწავლის შედეგები, იმ მოდულების ერთობლიობა, რომელთა 
სწავლის შედეგების მიღწევა აუცილებელია კვალიფიკაციის მისანიჭებლად, აგრეთვე 
შესაბამის პროფესიულ საგანმანათლებლო პროგრამაზე/მოკლე ციკლის საგანმანათლებლო 
პროგრამაზე დაშვებისა და პროგრამის განხორციელების წინაპირობები, შესარჩევი 
სწავლების მეთოდებისა და შეფასების სისტემის ალტერნატიული ჩამონათვალი;“; 
 
თ) „უ“ ქვეპუნქტი ჩამოყალიბდეს შემდეგი რედაქციით: 
„უ) პროფესიული სტუდენტი – პირი, რომელიც სწავლობს პროფესიული საგანმანათლებლო 
პროგრამით ან მოკლე ციკლის საგანმანათლებლო პროგრამით;“; 
 
ი) „უ2“ ქვეპუნქტი ჩამოყალიბდეს შემდეგი რედაქციით: 
„უ2) პროფესიული საგანმანათლებლო პროგრამა – საგანმანათლებლო პროგრამა, რომელიც 
ორიენტირებულია პრაქტიკული ცოდნისა და უნარების გამომუშავებაზე, მოიცავს 
თეორიულ სწავლებას, სასწავლო ან/და საწარმოო პრაქტიკას და სრულდება ეროვნული 
კვალიფიკაციების ჩარჩოს მე-3/მე-4/მე-5 დონის შესაბამისი კვალიფიკაციის მინიჭებითა და 
პროფესიული განათლების შესაბამისი საფეხურის კვალიფიკაციის დამადასტურებელი 
პროფესიული დიპლომის გაცემით. პროგრამა აერთიანებს კვალიფიკაციის მისანიჭებლად 
საჭირო სასწავლო კურსებს/მოდულებს. პროგრამით განისაზღვრება პროგრამის მიზნები, 
სწავლის შედეგები, პროფესიული სტუდენტის დატვირთვა კრედიტებში, სწავლების 
მეთოდები და შეფასების ფორმები;“; 
 
კ) „ქ“ ქვეპუნქტი ამოღებულ იქნეს; 
 
ლ) „ღ1“ ქვეპუნქტი ჩამოყალიბდეს შემდეგი რედაქციით: 
„ღ1) საზოგადოებრივი კოლეჯი – პროფესიული საგანმანათლებლო დაწესებულება, 
რომელიც პროფესიული საგანმანათლებლო პროგრამების პარალელურად ახორციელებს 
მოსამზადებელ ზოგადსაგანმანათლებლო პროგრამას, ასევე უფლებამოსილია 
განახორციელოს ქართული ენის საგანმანათლებლო პროგრამა ან/და მოკლე ციკლის 
საგანმანათლებლო პროგრამა;“; 
 
მ) „ხ“ ქვეპუნქტი ჩამოყალიბდეს შემდეგი რედაქციით: 
„ხ) სპეციალისტი – პირი, რომელსაც მიენიჭა პროფესიული საგანმანათლებლო 
პროგრამის/მოკლე ციკლის საგანმანათლებლო პროგრამის შესაბამისი კვალიფიკაცია; 
 
ნ) „ჯ1“ ქვეპუნქტი ჩამოყალიბდეს შემდეგი რედაქციით: 
„ჯ1) ქართული ენის საგანმანათლებლო პროგრამა – საგანმანათლებლო პროგრამა, რომლის 
მიზანია არაქართულენოვანი პირების მიერ ქართული ენის ცოდნისა და შესაბამისი 
უნარების შეძენა იმ დონეზე, რომელიც აუცილებელია პროფესიული საგანმანათლებლო 
პროგრამის/მოკლე ციკლის საგანმანათლებლო პროგრამის დასაძლევად;“. 
 
3. მე-7 მუხლის პირველი პუნქტი ჩამოყალიბდეს შემდეგი რედაქციით: 
„1. პირს, ზოგადი განათლების საბაზო საფეხურის დაძლევის, პროფესიული ტესტირების 
ჩაბარებისა და პროფესიის სპეციფიკიდან გამომდინარე, პროფესიული სტანდარტით, 
აგრეთვე, არსებობის შემთხვევაში, – პროფესიული საგანმანათლებლო პროგრამის ჩარჩო 
დოკუმენტით გათვალისწინებული დამატებითი მოთხოვნების დაკმაყოფილების 



საფუძველზე, უფლება აქვს, მიიღოს პროფესიული განათლება პროფესიული 
საქმიანობისათვის აუცილებელი ცოდნის, უნარებისა და ღირებულებების შესაძენად.“. 
 
4. მე-2 თავის სათაური ჩამოყალიბდეს შემდეგი სახით: 
„თავი II. პროფესიული განათლება“. 
 
5. მე-8-მე-10 მუხლები ამოღებულ იქნეს. 
 
6. მე-11 მუხლის შემდეგ დაემატოს შემდეგი შინაარსის 111 მუხლი: 
„მუხლი 111. მოკლე ციკლის საგანმანათლებლო პროგრამა 
1. მოკლე ციკლის საგანმანათლებლო პროგრამით დადგენილი სწავლის შედეგების მიღწევის 
შემდეგ პროფესიულ სტუდენტს ენიჭება ასოცირებული ხარისხი, რომელიც დასტურდება 
ასოცირებული ხარისხის დამადასტურებელი პროფესიული დიპლომით. 
2. მოკლე ციკლის საგანმანათლებლო პროგრამა გაანგარიშებული უნდა იქნეს კრედიტებით, 
საქართველოს განათლებისა და მეცნიერების სამინისტროს მიერ დამტკიცებული წესით. 
3. მოკლე ციკლის საგანმანათლებლო პროგრამის ფარგლებში პირის მიერ მიღწეული 
სწავლის შედეგების აღიარება ხორციელდება „უმაღლესი განათლების შესახებ“ 
საქართველოს კანონით დადგენილი წესით.“. 
 
7. 121 მუხლის პირველი და მე-2 პუნქტები ჩამოყალიბდეს შემდეგი რედაქციით: 
„1. პროფესიული განათლების მასწავლებელი შეიძლება იყოს უმაღლესი განათლების ან 
პროფესიული განათლების IV ან V საფეხურის კვალიფიკაციის მფლობელი, ასოცირებული 
ხარისხის მფლობელი ან პირი, რომელსაც აქვს შესაბამისი პროფესიით მუშაობის არანაკლებ 
3 წლის გამოცდილება. 
2. IV საფეხურის კვალიფიკაციის მფლობელ პროფესიული განათლების მასწავლებელს 
უფლება არ აქვს, ასწავლოს V საფეხურის საგანმანათლებლო პროგრამის ან მოკლე ციკლის 
საგანმანათლებლო პროგრამის ფარგლებში.“. 
 
8. მე-15 მუხლის:  
ა) „ზ“ ქვეპუნქტი ამოღებულ იქნეს; 
 
ბ) „მ“ ქვეპუნქტი ჩამოყალიბდეს შემდეგი რედაქციით: 
„მ) ამტკიცებს პროფესიული განათლების დამადასტურებელი მათ შორის, ასოცირებული 
ხარისხის დამადასტურებელი პროფესიული დიპლომისა და მისი დანართის ფორმებს;“; 
 
გ) „ს“ ქვეპუნქტი ჩამოყალიბდეს შემდეგი რედაქციით: 
„ს) ადგენს პროფესიული საგანმანათლებლო პროგრამებისა და მოკლე ციკლის 
საგანმანათლებლო პროგრამების კრედიტების გაანგარიშების წესს;“. 
 
9. მე-20 მუხლის მე-2 პუნქტის „ა“ ქვეპუნქტი ამოღებულ იქნეს. 
 
10. 201 მუხლის მე-3 პუნქტი ჩამოყალიბდეს შემდეგი რედაქციით: 
„3. ქართული ენის საგანმანათლებლო პროგრამის განხორციელება შესაძლებელია მხოლოდ 
აკრედიტაციის გავლის შემთხვევაში.“. 
 
11. 202 მუხლი ჩამოყალიბდეს შემდეგი რედაქციით: 
„202. პროფესიული სტანდარტი 



პროფესიული საგანმანათლებლო პროგრამის შექმნის საფუძველია პროფესიული 
სტანდარტი, აგრეთვე, არსებობის შემთხვევაში, – პროფესიული საგანმანათლებლო 
პროგრამის ჩარჩო დოკუმენტი, რომელსაც ეროვნული კვალიფიკაციების ჩარჩოზე  
დაყრდნობით, პროფესიული ასოციაციებისა და სხვა დაინტერესებული ორგანიზაციების 
მონაწილეობით შეიმუშავებს და ამტკიცებს საჯარო სამართლის იურიდიული პირი – 
განათლების ხარისხის განვითარების ეროვნული ცენტრი.“. 
 
12. 30-ე მუხლის მე-3 პუნქტის შემდეგ დაემატოს შემდეგი შინაარსის მე-4 პუნქტი: 
„4. სპეციალური პროფესიული საგანმანათლებლო დაწესებულების სტატუსი განისაზღვრება 
და სპეციალური პროფესიული განათლების მიღების წესი დგინდება შესაბამისი კანონით.“. 
 
13. 302 მუხლის: 
ა) პირველი პუნქტი ჩამოყალიბდეს შემდეგი რედაქციით: 
„1. საზოგადოებრივი კოლეჯი ახორციელებს ყველა საფეხურის პროფესიულ 
საგანმანათლებლო პროგრამებს, აგრეთვე მოსამზადებელ ზოგადსაგანმანათლებლო, 
ქართული ენისა და მოკლე ციკლის საგანმანათლებლო პროგრამებს.“; 
 
ბ) მე-3 და მე-4 პუნქტები ჩამოყალიბდეს შემდეგი რედაქციით: 
„3. მოკლე ციკლის საგანმანათლებლო პროგრამის გავლის უფლება აქვს სრული ზოგადი 
განათლების დამადასტურებელი დოკუმენტის მფლობელს. 
4. ქართული ენის საგანმანათლებლო პროგრამა მიზნად ისახავს არაქართულენოვანი 
პროფესიული სტუდენტების მიერ პროფესიული საგანმანათლებლო პროგრამის/მოკლე 
ციკლის საგანმანათლებლო პროგრამის ათვისების ხელშეწყობას მათთვის სახელმწიფო ენის 
სწავლებით, რაც ხორციელდება პროფესიული საგანმანათლებლო პროგრამის/მოკლე ციკლის 
საგანმანათლებლო პროგრამის პარალელურად.“. 
 
14. 35-ე მუხლის მე-2 პუნქტი ჩამოყალიბდეს შემდეგი რედაქციით: 
„2. ამ მუხლის პირველი პუნქტით გათვალისწინებული ორგანოები უფლებამოსილი არიან, 
დააფინანსონ პროფესიული საგანმანათლებლო პროგრამები/მოკლე ციკლის 
საგანმანათლებლო პროგრამები საქართველოს მთავრობის მიერ დადგენილი წესით.“. 
 
მუხლი 2. ამ კანონის ამოქმედებიდან 6 თვის ვადაში საქართველოს განათლებისა და 
მეცნიერების სამინისტრომ უზრუნველყოს ამ კანონით გათვალისწინებული 
კანონქვემდებარე ნორმატიული აქტების გამოცემა და კანონქვემდებარე ნორმატიული 
აქტების ამ კანონთან შესაბამისობაში მოყვანა. 
 
მუხლი 3. ეს კანონი ამოქმედდეს გამოქვეყნებისთანავე. 
 
 

საქართველოს პრეზიდენტი                                                    გიორგი მარგველაშვილი 
 
  


